КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Канму учреждение комплекснӧя автоматизируйтӧм серти автоматизируйтӧм система” Коми Республикалӧн канму юӧртан
системаса начислениеяс индан модуль йылысь
положение вынсьӧдӧм йылысь
“Коми Республикаса канму юӧртан системаяс йылысь”                       Коми Республикаса Оланпас серти, “Канму учреждение комплекснӧя автоматизируйтӧм серти автоматизируйтӧм система” Коми Республикалӧн канму юӧртан системаса начислениеяс индан модульлӧн уджлысь ногтуй кыпӧдӧм могысь, кутшӧмӧс пыртӧма промышленнӧй уджӧ Коми Республикаса Веськӧдлан котырлӧн 2017 во ода-кора тӧлысь 22 лунся 231-р №-а тшӧктӧмӧн Канму да муниципальнӧй мынтӧмъяс йылысь канму юӧртан системалӧн дінму сегментӧн (водзӧ – КУКА АС начислениеяс индан модуль), Коми Республикаса Веськӧдлан котыр шуис:
1. Вынсьӧдны “Канму учреждение комплекснӧя автоматизируйтӧм серти автоматизируйтӧм система” Коми Республикалӧн канму юӧртан системаса начислениеяс индан модуль йылысь положение содтӧд серти.
2. Индыны Коми Республикаса Юралысьлысь Администрацияӧс КУКА АС начислениеяс индан модульса операторӧн, кодӧс уполномочитӧма КУКА АС начислениеяс индан модульӧн котыртӧм боксянь да оперативнӧя веськӧдлӧмсӧ збыльмӧдӧм вылӧ.
3. Тайӧ шуӧмсӧ олӧмӧ пӧртӧм бӧрся видзӧдны Администрацияса Юрнуӧдысьӧс вежысь – Коми Республикаса Юралысьлӧн Администрацияын Юӧр сетӧмӧн, информатизацияӧн да связьӧн веськӧдланінса начальник Е.В. Морозовлы.
4. Тайӧ шуӧмыс вынсялӧ сійӧс примитан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь

ВЫНСЬӦДӦМА
Коми Республикаса Веськӧдлан котырлӧн
2018 во ӧшым тӧлысь 17 лунся 547 №-а шуӧмӧн
(содтӧд)
“Канму учреждение комплекснӧя автоматизируйтӧм серти
автоматизируйтӧм система” Коми Республикалӧн
канму юӧртан системаса начислениеяс индан модуль йылысь 
ПОЛОЖЕНИЕ
I. Панас
1. Тайӧ Положениеыс урчитӧ уджалан принципъяссӧ, тӧдмӧгъясӧн вӧдитчыны позянлун сетан пӧрадоксӧ, кутшӧмъясӧс пыртӧма “Канму учреждение комплекснӧя автоматизируйтӧм серти автоматизируйтӧм система” Коми Республикалӧн канму юӧртан системаса начислениеяс индан модульӧ (водзӧ – Начислениеяс индан модуль), мый лоӧ Канму да муниципальнӧй мынтӧмъяс йылысь канму юӧртан системалӧн дінму сегментӧн (водзӧ лӧсялӧмӧн – КММ КЮС дінму сегмент, КММ КЮС) да могмӧдӧ КММ КЮС оператор да сьӧмкуд чӧжӧс администраторъяс, Коми Республикаса канму (муниципальнӧй) сьӧмкуд да асшӧрлуна учреждениеяс костын юӧрӧн йитчӧмсӧ, Начислениеяс индан модульын участвуйтысьяслысь лыддьӧг, Начислениеяс индан модульын уджалігӧн налысь уджмогъяссӧ. Тайӧ Положениеыс лоӧ быть коланаӧн Начислениеяс индан модульын став участвуйтысьлы.
2. Тайӧ Положениеын вӧдитчан кыввежӧртасъясӧн вӧдитчӧны татшӧм нормативнӧй инӧда актъясӧн урчитӧм вежӧртасъясын:
1) “Канму да муниципальнӧй услугаяс сетӧмсӧ котыртӧм йылысь” Федеральнӧй оланпас;
2) “Канму да муниципальнӧй мынтӧмъяс йылысь канму юӧртан система нуӧдан пӧрадок вынсьӧдӧм йылысь” Федеральнӧй казначействолӧн 2017 во  ода-кора тӧлысь 12 лунся 11н №-а тшӧктӧд;
3) Коми Республикаса Веськӧдлан котырлӧн 2014 во лӧддза-номъя тӧлысь 6 лунся 195-р №-а тшӧктӧм;
4) Коми Республикаса Веськӧдлан котырлӧн 2017 во ода-кора тӧлысь 22 лунся 231-р №-а тшӧктӧм.
3. Начислениеяс индан модульӧ пырысь юӧрӧн вӧдитчыны позянлунсӧ, а сідзжӧ татшӧм юӧр доръян системасӧ могмӧдӧны Техническӧй да экспортнӧй контроль серти федеральнӧй службалӧн инӧда актъясӧн урчитӧм корӧмъяс да Начислениеяс индан модульса техническӧй администраторӧн урчитӧм корӧмъяс серти.
4. Начислениеяс индан модульӧ пырысь юӧр паськӧдан условиеяссӧ да сійӧс сетан пӧрадоксӧ тайӧ Положениеӧн ладмӧдтӧм юкӧнын урчитӧ юӧр кутысь.
II. Начислениеяс индан модульлӧн
медшӧр уджалан принципъяс
5. Начислениеяс индан модульсӧ лӧсьӧдісны сы могысь, медым могмӧдны начислениеяс индысь администраторъяслысь КММ КЮС операторкӧд начислениеяслӧн агрегатор пыр юӧрӧн йитчӧмсӧ.
6. Начислениеяс индан модуль уджалӧ татшӧм принципъяс вылын:
1) Начислениеяс индан модульсӧ котыртӧм да методология боксянь могмӧдан ӧтувъялун;
2) Начислениеяс индан модульлӧн ӧтувъя классификаторъясӧн да справочникъясӧн вӧдитчӧм;
3) Начислениеяс индан модульӧн вӧдитчӧмӧн юӧрӧн йитчӧмсӧ збыльмӧдігӧн юӧрсӧ ӧтчыдысь пыртӧм;
4) юӧрӧн йитчыны позянлун, сы лыдын Начислениеяс индан модульсӧ ортсыса юӧртан системаяскӧд ӧтувтӧм;
5) юӧртан да коммуникационнӧй технологияяс подув вылын Начислениеяс индан модульлӧн уджалӧм;
6) аспас боксянь видзчысянлунсӧ могмӧдӧм аспас дорйӧм дорӧ корӧмъяс серти, кутшӧмъясӧс индӧма Россия Федерацияса оланпастэчасӧн.
III. Начислениеяс индан модульлӧн медшӧр могъяс
7. КУКА АС Начислениеяс индан модуль могмӧдӧ татшӧм могъяс збыльмӧдӧмсӧ:
1) извещениеяс лӧсьӧдӧм, КММ КЮС-ӧ ыстӧм да сэні видзӧм:
начислениеяс йылысь, кӧні эм сьӧм вуджӧдӧм вылӧ колана юӧр;
начислениеяс стӧчмӧдӧм йылысь, кӧні эмӧсь начислениеяс йылысь водзджык ыстӧм извещениеясын индӧм юӧр стӧчмӧдӧм йылысь тӧдмӧгъяс;
начислениеяс киритӧм йылысь, кӧні эмӧсь начислениеяс йылысь водзджык ыстӧм извещениеясын индӧм юӧр киритӧм йылысь тӧдмӧгъяс;
2) тшӧктӧмъяс збыльмӧдӧм вылӧ примитӧм йылысь, тшӧктӧмъяс стӧчмӧдӧм да дугӧдӧм йылысь запросъяс лӧсьӧдӧм да ыстӧм;
3) ыстӧм запросъяс вылӧ извещениеяс босьтӧм;
4) мырдӧн тшӧктӧмӧн квитируйтӧм йылысь запрос лӧсьӧдӧм да КММ КЮС-ӧ ыстӧм;
5) аналитика отчётъяс лӧсьӧдӧм.
IV. Начислениеяс индан модульса юӧрӧн йитчӧмын участвуйтысьяс,
налӧн инӧдъяс да кывкутана могъяс
8. Начислениеяс индан модульса юӧрӧн йитчӧмын участвуйтысьясӧн лоӧны:
1) Начислениеяс индан модульса оператор;
2) Начислениеяс индан модульса техническӧй администратор;
3) Начислениеяс индан модульӧн вӧдитчысьяс.
9. Начислениеяс индан модульӧн вӧдитчысьясӧн вермӧны лоны Коми Республикаса олӧмӧ пӧртысь власьт органъяс, Коми Республикаын муниципальнӧй юкӧнъясса администрацияяс, КММ КЮС операторӧн Начислениеяс индан модуль дорӧ йитчӧм вылӧ урчитӧм мукӧд учреждение (организация).
10. Начислениеяс индан модульын юӧрӧн йитчӧмын участвуйтысьяслысь инӧдъяссӧ да кывкутана могъяссӧ урчитӧны Начислениеяс индан модульса операторлӧн, Начислениеяс индан модульса техническӧй администраторлӧн инӧда актъясӧн, а сідзжӧ Начислениеяс индан модуль дорӧ йитчӧм йылысь артмӧдчӧмъясӧн, кутшӧмъясӧс кырымалӧма Начислениеяс индан модульӧн вӧдитчысьяс да Начислениеяс индан модульса техническӧй администратор костын.
11. Начислениеяс индан модульын юӧрӧн йитчӧмын участвуйтысьяс могмӧдӧны:
1) Начислениеяс индан модульӧн вӧдитчан юалӧмъяс серти инӧда актъясӧ кутчысьӧмсӧ;
2) Начислениеяс индан модульӧ пырысь юӧрлысь тырвыйӧлунсӧ, збыльлунсӧ да сійӧс дорйӧмсӧ;
3) юӧрлӧн торъя сикасъясӧн, кутшӧмъясӧс босьтӧны да сетӧны Начислениеяс индан модуль отсӧгӧн, вӧдитчыны позянлунсӧ дзескӧдӧм серти Россия Федерацияса оланпастэчасӧн урчитӧм корӧмъясӧ, вӧдитчыны дзескӧдӧм позянлуна юӧр да аспас дорйӧм йылысь корӧмъясӧ кутчысьӧмсӧ, мыйӧн вӧдитчӧны Начислениеяс индан модульын.
12. Начислениеяс индан модульын аспас да мукӧд гуся юӧр обработайтан пӧрадок торкалӧмысь Начислениеяс индан модульын участвуйтысьяс кывкутӧны Россия Федерацияса оланпастэчас серти.
13. Начислениеяс индан модульын юӧрӧн йитчӧмын участвуйтысьяслысь могъяссӧ опишитӧма тайӧ Положение дорӧ содтӧдын.
V. Начислениеяс индан модульӧ пырысь тӧдмӧгъясӧн вӧдитчыны позянлун
сетан пӧрадок да индӧм тӧдмӧгъяс дорйӧмсӧ могмӧдӧм
14. Начислениеяс индан модульӧ пырны позянлунсӧ збыльмӧдӧма примитӧм могъяс подув вылын аутентификация да авторизация средствоясӧн вӧдитчӧмӧн.
15. Начислениеяс индан модульлӧн юӧртан ресурсъяс, кытчӧ пырӧны аспас, найӧс артмӧдан тшупӧд да ног вылӧ видзӧдтӧг лоӧны канму юӧртан ресурсъясӧн. Татшӧм ресурсъяссӧ чукӧртӧны, обрабатывайтӧны, чӧжӧны, видзӧны да сетӧны гусялунӧ, зумыдлунӧ да вӧдитчыны позянлунӧ кутчысян условиеяс вылын.
16. Начислениеяс индан модульын аспас да мукӧд доръян юӧр обработайтан пӧрадоксӧ ладмӧдӧны Россия Федерацияса оланпастэчасӧн.
17. Начислениеяс индан модульӧ пыртӧм мыччӧдъясӧн вӧдитчан инӧдъяссӧ урчитӧ Начислениеяс индан модульса оператор вӧдитчысьяслӧн запросъяс серти.
18. Начислениеяс индан модульын вӧдитчысьясӧс авторизируйтӧм могысь вӧдитчӧны “логин-гусякыв” гозйӧн, кутшӧмӧс сетӧ Начислениеяс индан модульса техническӧй администратор Начислениеяс индан модуль дорӧ йитчӧм йылысь артмӧдчӧмъяс серти, кутшӧмъясӧс кырымалӧма Начислениеяс индан модульӧн вӧдитчысьяс да Начислениеяс индан модульса техническӧй администратор костын.
19. Начислениеяс индан модульын обработайтан аспассӧ дорйӧны “Аспас йылысь” Федеральнӧй оланпаслӧн да аспас боксянь видзчысянлунсӧ могмӧдан юкӧнын мукӧд нормативнӧй инӧда актлӧн корӧмъяс серти.
20. Начислениеяс индан модульын обработайтан аспас дорйӧм, а сідзжӧ техническӧй каналъясті юӧрсӧ воштӧмысь дорйӧны, аспаслысь найӧс обработайтігӧн, видзигӧн да связь каналъясті сетігӧн ӧтторъялунсӧ (модифицируйтӧмсӧ, бырӧдӧмсӧ) да наӧн вӧдитчыны позянлунсӧ торкалӧм могысь программно-техническӧя тӧдчӧмысь дорйӧны котыртан мероприятиеяслысь комплекс вӧчӧмӧн да пырны санкционируйттӧм позянлунысь юӧрсӧ доръян средствоясӧн вӧдитчӧмӧн, сы лыдын юӧрсӧ доръян криптографическӧй средствоясӧн.
“Канму учреждение комплекснӧя автоматизируйтӧм серти
автоматизируйтӧм система” Коми Республикаса
канму юӧртан системалӧн
начислениеяс индан модуль йылысь 
положение дорӧ
СОДТӦД
“Канму учреждение комплекснӧя автоматизируйтӧм серти
автоматизируйтӧм система” Коми Республикаса канму юӧртан системалӧн
начислениеяс индан модульын участвуйтысьяслӧн юӧрӧн йитчан
МОДЕЛЬ
	Начислениеяс индан модульса юӧрӧн йитчӧмын участвуйтысьяслӧн могъяс
	Начислениеяс индан модульса юӧрӧн йитчӧмын участвуйтысьяслӧн удж

	Начислениеяс индан модульса техническӧй администратор
	1) могмӧдӧ Начислениеяс индан модульлысь уджалӧмсӧ да техническӧя могмӧдӧмсӧ юӧр, юӧр технологияяс да юӧр доръян юкӧнын Россия Федерацияса оланпастэчасӧн индӧм корӧмъяс серти;
2) сетӧ сервернӧй вынйӧр Начислениеяс индан модуль меститӧм вылӧ найӧс уджӧдӧм да техническӧя могмӧдӧм серти мероприятиеяс збыльмӧдӧмӧн;
3) могмӧдӧ Начислениеяс индан модульса компонентъясӧ выльмӧдӧмъяс да мукӧд уджтасулов пуктӧм, мый колӧ Начислениеяс индан модульлӧн уджалӧм вылӧ;
4) могмӧдӧ Коми Республикаса мыччӧдъяс ыстан корпоративнӧй везлысь уджавны верманлунсӧ связь каналъяслысь юӧр ыстан позянлунъяс дорӧ корӧмъяссӧ урчитӧмӧн, Начислениеяс индан модульлысь сетевӧй инфраструктура уджӧдӧмӧн да сӧвмӧдӧмӧн;
5) могмӧдӧ Начислениеяс индан модульын обработайтан мыччӧдъяслысь ӧтторъялунсӧ, наӧн вӧдитчыны позянлунсӧ да гусялунсӧ Начислениеяс индан модульын юӧр боксянь видзчысянлун серти корӧмъяс да юӧр доръян техническӧй мераяс урчитӧмӧн;
6) могмӧдӧ Начислениеяс индан модульӧ пырысь юӧр да аспас дорйӧмсӧ Техническӧй администраторӧн мыччӧдъяс обработайтан шӧринын;
7) сэк, кор эм аспас боксянь видзчысянлунлы грӧзлун, координируйтӧ торкалӧмъяс бырӧдӧм серти мероприятиеяссӧ, кутшӧмъясӧс эрдӧдісны Начислениеяс индан модульса техническӧй администраторӧн мыччӧдъяс обработайтан шӧринысь бокын аспас обработайтігӧн;
8) урчитӧ Начислениеяс индан модульса компонентъясӧн вӧдитчан пӧрадоксӧ, могмӧдӧ Начислениеяс индан модульса участвуйтысьяслысь пыран инӧдъяссӧ торйӧдӧмсӧ;
9) Начислениеяс индан модульса операторкӧд сӧгласуйтӧмӧн сетӧ Начислениеяс индан модульӧн вӧдитчысьяслы, кодъяс кырымалісны Начислениеяс индан модуль дорӧ йитчӧм йылысь артмӧдчӧмъяссӧ, Начислениеяс индан модульӧ пырны позянлун сэк, кор Начислениеяс индан модульӧн вӧдитчысьяс збыльмӧдӧны Начислениеяс индан модульса техническӧй администраторлысь татшӧм корӧмъяссӧ: вӧдитчысьяслӧн автоматизируйтӧм уджалан местаяс дорӧ, юӧр доръян средствояс дорӧ (водзӧ – ЮДС), сы лыдын юӧр криптодоръян система дорӧ (водзӧ – ЮКДС), аспас дорйӧм серти котыртан да тшӧктана документъяс дорӧ корӧмъяс збыльмӧдӧм йылысь справка сетӧм;
10) пӧртӧ олӧмӧ Начислениеяс индан модульлӧн уджын торксьӧмъяс дырйи уджалан зумыдлун да ӧдсӧ кыпӧдӧм могысь мероприятиеяс Начислениеяс индан модульлӧн архитектура да уджалан условиеяс дорӧ техническӧй корӧмъяс урчитӧмӧн, Начислениеяс индан модульлысь уджалан ӧд да сыын торксьӧмъяс дырйи уджалан зумыдлун бӧрся мониторинг нуӧдӧмӧн;
11) йитӧ мукӧд юӧртан системасӧ Начислениеяс индан модуль дорӧ, кутшӧмъяс лӧсялӧны техническӧй корӧмъяслы, Начислениеяс индан модуль дорӧ юӧртан системаяс йитан уджсӧ технологическӧя могмӧдӧмӧн;
12) сетӧ консультация отсӧг Начислениеяс индан модульын участвуйтысьяслы аслас кывкутан зонаын Начислениеяс индан модульӧн вӧдитчан юалӧмъяс серти;
13) Начислениеяс индан модульлысь уджалӧмсӧ бурмӧдӧм серти Начислениеяс индан модульын участвуйтысьяссянь вӧзйӧмъяс босьтігӧн Начислениеяс индан модульса операторкӧд ӧттшӧтш видлалӧ вӧзйӧмъяссӧ да примитӧ найӧс олӧмӧ пӧртны коланлун йылысь помшуӧмъяс.

	Начислениеяс индан модульса оператор
	1) урчитӧ Начислениеяс индан модуль сӧвмӧдан стратегиясӧ;
2) урчитӧ Начислениеяс индан модульлӧн уджалан позянлунъяс дорӧ корӧмъяссӧ;
3) збыльмӧдӧ Начислениеяс индан модуль пыртӧмсӧ, сыӧн вӧдитчӧмсӧ да сійӧс сӧвмӧдӧмсӧ котыртан да методология боксянь могмӧдӧмсӧ;
4) лӧсьӧдӧ Начислениеяс индан модульӧн вӧдитчысьяслысь лыддьӧг.

	Начислениеяс индан модульӧн вӧдитчысь
	1) могмӧдӧ Начислениеяс индан модульын юӧр петкӧдлӧмсӧ, йӧзӧдӧмсӧ да выльмӧдӧмсӧ юкӧнын, мый пырӧ сылӧн компетенцияӧ, кывкутӧ юӧрлӧн стӧчлунысь, тырвыйӧлунысь да ас кадӧ сійӧс пыртӧмысь тайӧ Положениеса IV юкӧдлӧн корӧмъяс серти;
2) могмӧдӧ сертифицируйтӧм ЮДС-ӧн, сы лыдын ЮКДС-ӧн, лицензияа уджтасуловӧн вӧдитчӧмсӧ;
3) кутчысьӧ Начислениеяс индан модульӧ пырысь аспас обработайтан пӧрадокӧ аспас доръян юкӧнын Россия Федерацияса нормативнӧй инӧда актъяс да стандартъяс серти Начислениеяс индан модульса техническӧй администраторкӧд ӧтув уджалӧмӧн сэк, кор эм аспас боксянь видзчысянлунлы грӧзлун, торкалӧмъяс бырӧдан юкӧнын, кутшӧмъясӧс эрдӧдісны аспас обработайтігӧн;
4) дзик пыр юӧртӧ Начислениеяс индан модульса техническӧй администраторлы, кор вӧлі казялӧма, мый доръян юӧрсӧ сетӧма бокӧвӧй йӧзлы, паськӧдӧма либӧ воштӧма;
5) дзик пыр юӧртӧ Начислениеяс индан модульса техническӧй администраторлы, кор сылы лои тӧдса бокӧвӧй йӧзлӧн вӧчӧмторъяс вӧчны видлӧм йылысь, мыйяс вермӧны вайӧдны Начислениеяс индан модульлысь ӧтторъялун да пырны позянлун торкӧмӧ;
6) вӧдитчӧ босьтӧм программно-техническӧй средствоясӧн сӧмын КММ КЮС операторкӧд начислениеяслӧн агрегатор пыр юӧрӧн йитчӧмсӧ могмӧдӧм могысь;
7) тайӧ Положениеӧн урчитӧм могъясын чукӧртӧ, гижӧ, систематизируйтӧ, стӧчмӧдӧ (выльмӧдӧ, вежӧ), перйӧ, вӧдитчӧ, вуджӧдӧ (паськӧдӧ, сетӧ), вуштӧ, бырӧдӧ Начислениеяс индан модульын аспасъяс;
8) кутчысьӧ аспаслӧн гусялунӧ да аспас боксянь видзчысянлунӧ найӧс обработайтігӧн;
9) Россия Федерацияса оланпастэчас серти могмӧдӧ, медым аспас сетысь субъектъяслӧн, кодъяслысь аспасъяссӧ обработайтӧны Начислениеяс индан модульын, вӧлі аспасъяс обработайтӧм вылӧ сӧгласлун;
10) вӧчӧ аспас серти операторлысь мукӧд кывкутана могсӧ “Аспас йылысь” Федеральнӧй оланпас да сы серти примитӧм нормативнӧй инӧда актъяс, аспас дорйӧм дорӧ корӧмъяс серти.


